
ლანჩხუთის  მუნიციპალიტეტის  საკრებულოს 

ბიუროს    სხდომის

ოქმი №12

  ქ. ლანჩხუთი                                                                                                                     16. 12. 2019  წელი   

                                                     

   ბიუროს სხდომას ესწრებოდნენ: ლანჩხუთის მუნიციპალიტეტის საკრებულოს 
თავმჯდომარე ბესიკ ტაბიძე, მუნიციპალიტეტის საკრებულოს თავმჯდომარის 
მოადგილე ვლადიმერ ნანაძე, საკრებულოს ეკონომიკის, ქონების მართვისა და ბუნებრივი 
რესურსების საკითხთა კომისიის თავმჯდომარე  გიორგი ჩახვაძე, საკრებულოს 
იურიდიულ საკითხთა და ეთიკის კომისიის თავმჯდომარე  ვერიკო კვირკველია,  
საკრებულოს საფინანსო-საბიუჯეტო კომისიის თავმჯდომარე ალექსანდრე მახათაძე,  
საკრებულოს ფრაქცია ,,ქართული ოცნება-მრეწველები“-ს თავმჯდომარე სპარტაკ კვაჭაძე, 
საკრებულოს ფრაქცია ,,ქართული ოცნება-დემოკრატიული საქართველო“-ს 
თავმჯდომარე  ბესიკ კუპრაძე,  საკრებულოს ფრაქცია  ,,ქართული ოცნება-მწვანეები“-ს 
თავმჯდომარე ზაზა წულაძე, საკრებულოს აპარატის პირველი რანგის პირველადი 
სტრუქტურული ერთეულის ხელმძღვანელი (აპარატის უფროსი)  ნინო ძიძიგური, 
საკრებულოს აპარატის მეორე რანგის მეორადი სტრუქტურული ერთეულის 
ხელმძღვანელი ნანა ბზეკალავა, საკრებულოს აპარატის მესამე რანგის პირველი 
კატეგორიის უფროსი სპეციალისტი ნუნუ სულაკაძე, საკრებულოს აპარატის მესამე 
რანგის პირველი კატეგორიის უფროსი სპეციალისტის მოვალეობის შემსრულებელი 
იურიდიულ საკითხებში რუსუდან გვარჯალაძე, საკრებულოს აპარატის მესამე რანგის 
პირველი კატეგორიის უფროსი სპეციალისტი   საზოგადოებასთან ურთიერთობის 
საკითხებში მაია კუპატაძე.

    სხდომას ესწრებოდნენ მოწვეული სტუმრები: მუნიციპალიტეტის მერი ალექსანდრე 
სარიშვილი, მერიის საფინანსო-საბიუჯეტო სამსახურის უფროსი როლანდ ლაშხია, 
მერიის ეკონომიკისა და ქონების მართვის სამსახურის უფროსი გიორგი ნაჭყებია, მერიის 
სოციალური და ჯანდაცვის სამსახურის უფროსი თამარ ფირცხალაიშვილი, მედიის 
წარმომადგენლები.

    საკრებულოს იურიდიულ საკითხთა და ეთიკის კომისიის თავმჯდომარემ   ვერიკო 
კვირკველიამ საკრებულოს თვმჯდომარეს მიმართა განცხადებით, რომლის თანახმად 
დღის წესრიგის პროექტიდან ამოღებული უნდა იქნას მეორე საკითხი, რადგან  იგი  ჯერ 



უნდა განიხილოს  საკრებულოს იურიდიულ საკითხთა და ეთიკის კომისიამ, რის 
შემდეგაც მოხდება მის ირგვლივ მსჯელობა.  ამასთან, საკითხი ამ ეტაპისთვის არ არის 
მომზადებული. 

     საკრებულოს თავმჯდომარემ, ბესიკ ტაბიძემ    კენჭი უყარა აღნიშნული საკითხის 
ბიუროს სხდომის დღის წესრიგის პროექტიდან  ამოღებას.

მომხრე  8  წევრი, წინააღმდეგი არცერთი.

საკრებულოს  თავმჯდომარემ, ბესიკ ტაბიძემ  აღნიშნა, რომ დღის წესრიგის 
განსაზღვრის შემდეგ მუნიციპალიტეტის მერიიდან შემოვიდა სამი საკითხი და მოუწოდა 
ბიუროს წევრებს დღის წესრიგის პროექტს დამატებოდა აღნიშნული საკითხები.

    მომხრე ბიუროს 8  წევრი, წინააღმდეგი არცერთი.

    საკრებულოს თავმჯდომარემ, ბესიკ ტაბიძემ სხდომას გააცნო დღის წესრიგის პროექტის 
შესწორებული ვარიანტი:

1. „ლანჩხუთის მუნიციპალიტეტის 2020 წლის ბიუჯეტის დამტკიცების შესახებ“ 
ლანჩხუთის მუნიციპალიტეტის საკრებულოს დადგენილების პროექტის საკრებულოს 
კომისიებში, ფრაქციებში დაგზავნის, ძირითადი კომისიის განსაზღვრის, განხილვის 
ვადებისა და საკრებულოს სხდომის დღის წესრიგის პროექტში შეტანის სავარაუდო 
თარიღის დადგენის  თაობაზე.

/მომხსენებელი ალექსანდრე სარიშვილი/

2. ლანჩხუთის მუნიციპალიტეტის საკრებულოს იურიდიულ   საკითხთა  და  ეთიკის 
კომისიის 2020 წლის სამუშაო გეგმის დამტკიცების შესახებ. 

/მომხსენებელი ვერიკო კვირკველია/

3. ლანჩხუთის მუნიციპალიტეტის  საკრებულოს საფინანსო -საბიუჯეტო კომისიის 2020 
წლის სამუშაო გეგმის დამტკიცების შესახებ. 

/მომხსენებელი ალექსანდრე მახათაძე/

4. ლანჩხუთის მუნიციპალიტეტის საკრებულოს  სოციალურ საკითხთა, განათლების, 
კულტურისა და ახალგაზრდულ საქმეთა კომისიის 2020  წლის სამუშაო გეგმის 
დამტკიცების შესახებ. 

/მომხსენებელი ემზარ თევდორაძე/

5. ლანჩხუთის მუნიციპალიტეტის საკრებულოს  ეკონომიკის,  ქონების  მართვისა  და 
ბუნებრივი რესურსების საკითხთა კომისიის 2020 წლის სამუშაო გეგმის დამტკიცების 
შესახებ. 

/მომხსენებელი გიორგი ჩახვაძე/



6. ლანჩხუთის მუნიციპალიტეტის საკრებულოს სივრცით-ტერიტორიული 
დაგეგმარებისა და ინფრასტრუქტურის  კომისიის 2020 წლის სამუშაო გეგმის 
დამტკიცების შესახებ. 

      /მომხსენებელი გიორგი  გვარჯალაძე/

7.  „ლანჩხუთის მუნიციპალიტეტის საკრებულოს 2020 წლის   სამუშაო გეგმის 
დამტკიცების შესახებ“ ლანჩხუთის მუნიციპალიტეტის საკრებულოს განკარგულების 
პროექტის საკრებულოს კომისიებში, ფრაქციებში დაგზავნის, ძირითადი კომისიის 
განსაზღვრის, განხილვის ვადებისა და საკრებულოს სხდომის დღის წესრიგის პროექტში 
შეტანის სავარაუდო თარიღის დადგენის  თაობაზე.

  /მომხსენებელი ვერიკო კვირკველია/

8. ლანჩხუთის მუნიციპალიტეტის საკრებულოს აპარატის 2020 წლის სამუშაო გეგმის 
დამტკიცების შესახებ.

/მომხსენებელი ნინო  ძიძიგური/

9. ლანჩხუთის მუნიციპალიტეტის 2019 წლის ნოემბრის თვის ბიუჯეტის შესრულების 
ანგარიშის მოსმენის შესახებ.

                                                    /მომხსენებელი როლანდ ლაშხია/

10. ,,ლანჩხუთის მუნიციპალიტეტის საკუთრებაში არსებული მოძრავი ქონების ა(ა)იპ 
„ლანჩხუთის მუნიციპალიტეტის კეთილმოწყობისა და მომსახურების ცენტრი“-სთვის 
და შპს ,,ლანჩხუთი“- სთვის საკუთრებაში გადაცემაზე მერისათვის თანხმობის მიცემის 
შესახებ“ ლანჩხუთის მუნიციპალიტეტის საკრებულოს განკარგულების პროექტის 
საკრებულოს კომისიებში, ფრაქციებში დაგზავნის, ძირითადი კომისიის განსაზღვრის, 
განხილვის ვადებისა და საკრებულოს სხდომის დღის წესრიგის პროექტში შეტანის 
სავარაუდო თარიღის დადგენის  თაობაზე.

                                                                   /მომხსენებელი  გიორგი ნაჭყებია/

11. „ლანჩხუთის მუნიციპალიტეტის 2020 წლის ბიუჯეტიდან სოციალური დახმარების 
გაცემისა და მიღების წესის დამტკიცების შესახებ“ ლანჩხუთის მუნიციპალიტეტის 
საკრებულოს დადგენილების მისაღებად ადმინისტრაციული წარმოების დაწყების 
თაობაზე” ლანჩხუთის მუნიციპალიტეტის საკრებულოს განკარგულების პროექტის 
საკრებულოს სხდომის დღის წესრიგის პროექტში შეტანის სავარაუდო თარიღის 
დადგენის  შესახებ.

/მომხსენებელი თამარ ფირცხალაიშვილი/

   12. სხვადასხვა.

    დღის წესრიგის პროექტთან დაკავშირებით ბიუროს წევრების მიერ შენიშვნები არ 
გამოთქმულა.



    საკრებულოს თავმჯდომარემ, ბესიკ ტაბიძემ  კენჭი უყარა დღის წესრიგის პროექტს.

    კენჭისყრას ესწრებოდა  ბიუროს  8 წევრი.

    მომხრე ბიუროს 8  წევრი, წინააღმდეგი არცერთი.

     საკრებულოს  თავმჯდომარემ, ბესიკ ტაბიძემ  აღნიშნა, რომ ბიუროს დღევანდელ 
სხდომას საპატიო მიზეზით ვერ ესწრებიან საკრებულოს სოციალურ საკითხთა, 
განათლების, კულტურისა და ახალგაზრდულ საქმეთა კომისიის თავმჯდომარე ემზარ 
თევდორაძე და საკრებულოს სივრცით-ტერიტორიული დაგეგმარებისა და 
ინფრასტრუქტურის კომისიის თავმჯდომარე გიორგი გვარჯალაძე. აქედან გამომდინარე, 
დღის წესრიგის პროექტის მეოთხე და მეექვსე  საკითხს ბიუროს სხდომას წარუდგენს 
საკრებულოს თავმჯდომარე. 

    დღის წესრიგით გათვალისწინებული საკითხების განხილვის დაწყებამდე ლანჩხუთის    
მუნიციპალიტეტის საკრებულოს ბიურომ იმსჯელა  საკრებულოს მორიგი სხდომის 
მოწვევის  თარიღის შესახებ. 

   საკრებულოს  მორიგი სხდომის მოწვევის თარიღად განისაზღვრა  2019  წლის   23 
დეკემბერი, 11:00 საათი.

    მომხრე ბიუროს   8  წევრი, წინააღმდეგი არცერთი.

   

    დღის წესრიგის პირველი  საკითხი: „ლანჩხუთის მუნიციპალიტეტის 2020 წლის 
ბიუჯეტის დამტკიცების შესახებ“ ლანჩხუთის მუნიციპალიტეტის საკრებულოს 
დადგენილების პროექტი სხდომას წარუდგინა მუნიციპალიტეტის მერმა ალექსანდრე 
სარიშვილმა. მისი განმარტებით, მუნიციპალიტეტის პრიორიტეტების დოკუმენტში 
ცვლილებები არ განხორციელებულა და იგივე დარჩა.  მან აღნიშნა, რომ ბოლო წლებში 
არსებული სტრატეგიის შესაბამისად პრიორიტეტულ მიმართულებებზე მიმართული 
სახსრების ზრდამ შესაძლებელი გახადა ადგილობრივი ინფრასტრუქტურის 
განვითარება, რითაც თავის მხრივ, უზრუნველყოფილი იქნება მუნიციპალიტეტში 
მცხოვრები მოსახლეობის სოციალური მდგომარეობის გაუმჯობესება, მუნიციპალიტეტში 
ახალი სამუშაო ადგილების შექმნა, კულტურისა და სპორტის სფეროების განვითარება. 
ზემო აღნიშნულის  გათვალიწინებით 2020-2023 წწ-ში მუნიციპალიტეტის სტრატეგია 
თითქმის უცვლელია და მოიცავს ადგილობრივი ინფრასტრუქტურის განვითარებას, 
მოსახლეობის სოციალური პირობების გაუმჯობესებას, საზოგადოებრივი უსაფრთხოების 
უზრუნველყოფას, ჯანსაღი ცხოვრების წესის დანერგვას და სკოლამდელი განათლების 
ხელშეწყობას.  ლანჩხუთის მუნიციპალიტეტის ძირითადი პრიორიტეტებია: 

- ინფრასტრუქტურის განვითარება; 

 -დასუფთავება და გარემოს დაცვა; 

-განათლება; 



 -კულტურა,  ახალგაზრდობა და სპორტი; 

 -მოსახლეობის ჯანმრთელობის დაცვა და სოციალური უზრუნველყოფა.

 -მმართველობა და საერთო დანიშნულების ხარჯები.

  მუნიციპალიტეტის მერმა აღნიშნა, რომ როგორც წესი, ბიუჯეტი შედგება 
შემოსავლებისგან და ხარჯებისგან. 2020 წლისთვის მუნციპალიტეტის ბიუჯეტი 
განისაზღვრა 10 817 300 ლარით,   შემოსულობები-10 412 400 ლარით. მათ შორის: 
შემოსავლები განისაზღვრა 10 142 700 ლარით,  არაფინანსური აქტივების კლება-269 700 
ლარით. გადასახადები განისაზღვრა 8 908 500 ლარით. მათ შორის: დამატებითი 
ღირებულების გადასახდი-7 608 500 ლარი, ქონების გადასახადი-1 300 000 ლარი, 
საქართველოს საწარმოთა ქონებაზე(გარდა მიწისა)-400 000 ლარი, უცხოურ საწარმოთა 
ქონებაზე(გარდა მიწისა)-400 00 ლარი, ფიზიკურ პირთა ქონებაზე(გარდა მიწისა)-10 000 
ლარი, სასოფლო-სამეურნეო დანიშნულების მიწაზე-50 000 ლარი, არასასოფლო-
სამეურნეო დანიშნულების მიწაზე-440 000 ლარი. გრანტები განისაზღვრა 220 000 ლარით, 
სხვა შემოსავლები-1 014 200 ლარით. აქედან, შემოსავლები საკუთრებიდან -160 000 ლარი, 
რენტა-160 000 ლარი, საქონლისა და მომსახურების რეალიზაცია-74 200 ლარი, 
ადმინისტრაციული მოსაკრებლები და გადასახდელები-24 200 ლარი, სანებართვო 
მოსაკრებელი-11 200 ლარი, ადგილობრივი მოსაკრებელი დასახლებული ტერიტორიის 
დასუფთავებისთვის-13 000 ლარი, არასაბაზრო წესით გაყიდული საქონელი და 
მოსახურება-50 000 ლარი, სანქციები (ჯარიმები და საურავები)-750 000 ლარი, შერეული 
და სხვა არაკლასიფიცირებული შემოსავლები-30 000 ლარი. მუნიციპალიტეტის 
ბიუჯეტის ხარჯები განისაზღვრა 10 336 800 ლარით, აქედან შრომის ანაზღაურება -4 940 
500 ლარით. არაფინანსური აქტივების ცვლილება განისაზღვრა152 800 ლარით. მათ 
შორის არაფინანსური აქტივების ზრდა-422 500 ლარით, ხოლო არაფინანსური აქტივების 
კლება-269 700ლარით. 

    მუნიციპალიტეტის მერის თქმით,  შეძლებისდაგვარად მაქსიმალურად იქნა 
გათვალისწინებული ბიუჯეტის პროექტთან დაკავშირებით გამოთქმული შენიშვნები და 
წინადადებები, რომლის მიხედვითაც ა(ა)იპ ლანჩხუთის მუნციპალიტეტის 
მომსახურებისა და კეთილმოწყობის ცენტრს დაფინანსება გაეზარდა 100 000 ლარით, 
ა(ა)იპ ლანჩხუთის მუნციპალიტეტის კულტურის დაწესებულებათა გაერთიანებას-60 000 
ლარით, ა(ა)იპ ლანჩხუთის მუნციპალიტეტის სახელოვნებო სკოლათა გაერთიანებას 
საერთო ჯამში დაემატა 12 000 ლარი, გენდერული პროგრამისთვის გათვალისწინებულია 
5 000 ლარი, ა(ა)იპ ლანჩხუთის მუნციპალიტეტის საფეხბურთო სკოლას დაემატა -10 000 
ლარი, ა(ა)იპ ლანჩხუთის მუნციპალიტეტის საზოგადოებრივი ჯანდაცვის ცენტრს 
დაემატა 22 000 ლარი. 

     გარდა ამისა, მუნიციპალიტეტის მერმა ალექსანდრე სარიშვილმა  აღნიშნა, რომ 
მუნიციპალიტეტის 2020 წლის ბიუჯეტში გათვალისწინებულია სამსახურების და 
აპარატის უფროსებისა და მთავარი სპეციალისტების ხელფასების მოწესრიგება, რაც 
შეეხება სპეციალისტების შრომით ანაზღაურებას, შეეცდებიან სამომავლოდ  
მოწესრიგდეს ეს საკითხი.  



  ამის შემდეგ,  მუნციპალიტეტის მერმა შესთავაზა საკრებულოს წევრებს, საკრებულოს 
მიმდინარე სხდომამდე მუნიციპალიტეტის ბიუჯეტთან დაკავშირებით ჩაატარონ 
უმრავლესობის გაერთიანებული სხდომა. ამის შემდეგ აღნიშნა, რომ არ შეხებიან 
რელიგიის საკითხს. მისი თქმით, თუ დეპუტატებს მიაჩნიათ, რომ ამ კუთხით 
მუნიციპალიტეტის მიდგომა უნდა შეიცვალოს და შემცირდეს დაფინანსება, ამ 
შემთხვევაში წლის განმავლობაში უნდა დადგეს საკითხი და მერიის შესაბამისი 
სამსახური მოამზადებს სათანადო დოკუმენტაციას. 

   საკრებულოს იურიდიულ საკითხთა და ეთიკის კომისიის თავმჯდომარემ, ვერიკო 
კვირკველიამ  აღნიშნა, რომ საუბარი იყო არა დაფინანსების შემცირებაზე, არამედ 
იმასთან დაკავშირებით, რომ ამ თანხიდან გარკვეული ნაწილი  მოხმარდეს 
მუნიციპალიტეტს. 

   საკრებულოს ფრაქცია  ,,ქართული ოცნება-მწვანეები“-ს თავმჯდომარის ზაზა წულაძის 
აზრით, მიდგომა უნდა იყოს ხედვადი, რათა  ცნობილი გახდეს საით მიმართა ეპარქიამ  
მუნიციპალიტეტის მიერ გამოყოფილი თანხა.

     საკრებულოს იურიდიულ საკითხთა და ეთიკის კომისიის თავმჯდომარე, ვერიკო 
კვირკველია    დაინტერესდა იგეგმება თუ არა ა(ა)იპ ლანჩხუთის მუნციპალიტეტის 
სპორტულ ცენტრში გოგონებისთვის რაიმე წრის დამატება, რადგან ამას ითხოვენ სამ 
წელზე მეტია. ასევე, გათვალისწინებულია თუ არა ბიკარბონატული ჰემოდიალეზით-
თირკმლის ქრონიკული უკმარისობით დაავადებულების, რომელთაც დამოუკიდებლად 
არ შეუძლიათ გადაადგილება,  თანმხლები პირების სამედიცინო დაწესებულებაში 
ტრანსპორტირების დაფინანსება.  გარდა ამისა, საკრებულოს იურიდიულ საკითხთა და 
ეთიკის კომისიის თავმჯდომარემ აღნიშნა, რომ სამუსიკო სკოლაში მოსწავლეებს 
მოეხსნათ გარკვეული შეღავათები, რასთან დაკავშირებითაც მშობლები გამოთქვამენ 
უკმაყოფილებას.

      მუნციპალიტეტის მერმა აღნიშნა, რომ მიდის საუბარი ტანვარჯიშის სექციის 
დამატებასთან დაკავშირებით. რაც შეეხება  ბიკარბონატული ჰემოდიალეზით-თირკმლის 
ქრონიკული უკმარისობით დაავადებულების თანმხლები პირების დაფინანსებას, ამ 
მიმართულებით ჯერ-ჯერობით არაფერი დაგეგმილი არ არის, მაგრამ ეს საკითხი 
აუცილებლად გასათვალისწინებელია. სამუსიკო სკოლასთან დაკავშირებით  კი განმარტა, 
რომ მათ ხელფასებსა და შიდა შემოსავლებს მუნიციპალიტეტი ვერ მართავს და და 
შესაბამისად ვერც ჩაერევა. 

      მუნციპალიტეტის მერმა აღნიშნა, რომ  მუნიციპალიტეტის 2020 წლის ბიუჯეტში 
ძირითადად განხორციელდა ზემოაღნიშნული ცვლილებები. რაც შეეხება საბავშვო 
ბაღებს,  ხელფასების მატება ოფიციალურად იგეგმება მომავალი წლის სექტემბრის 
თვიდან. მართალია, ოზურგეთის მუნიციპალიტეტში ახლა ხდება საბავშვო ბაღებში 50 
ლარით  ანაზღაურების გაზრდა, მაგრამ ამით ისინი გაუტოლდებიან ლანჩხუთის 
მუნიციპალიტეტის დონეს, სამაგიეროდ, სექტემბრის თვეში აღარ მოხდება მატება. 
ზოგადად, კი ანაზღაურება გაეზრდებათ მხოლოდ პედაგოგებს, რადგან ამ ღონისძიების 
ყველა მიმართულებით განხორციელებას მუნციპალიტეტის ბიუჯეტი ვერ შეძლებს. 
პედაგოგი და აღმზრდელი უნდა იყოს ნამდვილად პრივილიგირებული, რადგან 



უდიდესი პასუხისმგელობა აკისრიათ. მუნიციპალიტეტის მერის თქმით, ეს საკითხი 
დამუშავდება და სწორი მიმართულება მიეცემა. 

   საკრებულოს ეკონომიკის, ქონების მართვისა და ბუნებრივი რესურსების საკითხთა 
კომისიის თავმჯდომარემ   გიორგი ჩახვაძემ მიმართა მუნიციპალიტეტის მერს, რომ ა(ა)იპ 
ლანჩხუთის მუნციპალიტეტის სკოლამდელი საგანმანათლებლო-სააღმზრდელო 
ცენტრისთვის გათვალისწინებული   2 500 000 ლარში არსებობს თუ არა რაიმე რესურსი, 
რათა ხელფასების ზრდა ზოგადად საბავშვო ბაღებში მინიმალური რაოდენობით მაინც 
მოხდეს.   ამასთან, დაინტერესდა, სექტემბრიდან ხელფასების მატება მუნიციპალიტეტის 
ბიუჯეტიდან მოხდება, თუ ამას  ექნება შესაბამისი ფინანსური უზრუნველყოფა. 
მუნიციპალიტეტის მერის განმარტებით, ეს ღონისძიება 90 %-ით დაფინანსდება 
ადგილობრივი ბიუჯეტიდან. 

   საკრებულოს ფრაქცია ,,ქართული ოცნება-დემოკრატიული საქართველო“-ს 
თავმჯდომარე  ბესიკ კუპრაძე მიიჩნევს, რომ  თუკი საუბარი იქნება ზოგადად 
ხელფასების მატებაზე, მაშინ  ა(ა)იპ ლანჩხუთის მუნციპალიტეტის სკოლამდელი 
საგანმანათლებლო-სააღმზრდელო ცენტრის თანამშრომლებსაც უნდა გაეზარდოთ 
ანაზღაურება.

   ბიუროს წევრების მიერ დადგენილების პროექტთან დაკავშირებით სხვა შენიშვნები და 
წინადადებები არ გამოთქმულა.       

    ბიურომ მიიღო გადაწყვეტილება:

1) „ლანჩხუთის მუნიციპალიტეტის 2020 წლის  ბიუჯეტის დამტკიცების შესახებ“  
ლანჩხუთის მუნიციპალიტეტის საკრებულოს დადგენილების პროექტის განხილვისთვის 
ძირითად კომისიად განისაზღვროს საკრებულოს საფინანსო-საბიუჯეტო კომისია. 
2) დადგენილების პროექტი განსახილველად გადაეგზავნოთ იურიდიულ საკითხთა და 
ეთიკის კომისიას, საფინანსო-საბიუჯეტო კომისიას, სივრცით-ტერიტორიული 
დაგეგმარებისა და ინფრასტრუქტურის კომისიას, სოციალურ საკითხთა, განათლების, 
კულტურისა და ახალგაზრდულ საქმეთა კომისიას, ეკონომიკის, ქონების მართვისა და 
ბუნებრივი რესურსების საკითხთა კომისიასა და ლანჩხუთის მუნიციპალიტეტის 
საკრებულოს ფრაქციებს – „ქართული ოცნება – დემოკრატიული საქართველო“, 
„ქართული ოცნება - კონსერვატორები“, „ქართული ოცნება - მრეწველები“, „ქართული 
ოცნება - მწვანეები“, „ძალა ერთობაშია“.
3) პროექტი კომისიებისა და ფრაქციების მიერ გამოთქმულ შენიშვნებთან ერთად 
განხილვისთვის შეტანილ იქნას ლანჩხუთის მუნიციპალიტეტის საკრებულოს 2019 წლის 
23 დეკემბრის მორიგი სხდომის დღის წესრიგის პროექტში. 
4)მომხსენებლად განისაზღვროს ლანჩხუთის მუნიციპალიტეტის მერი ალექსანდრე 
სარიშვილი. 

საკრებულოს თავმჯდომარემ, ბესიკ ტაბიძემ    კენჭი უყარა დადგენილების პროექტს.

კენჭისყრას ესწრებოდა  ბიუროს 8 წევრი.

 მომხრე  ბიუროს 8  წევრი, წინააღმდეგი არცერთი.

დღის წესრიგის მეორე საკითხი: ლანჩხუთის მუნიციპალიტეტის საკრებულოს 
იურიდიულ საკითხთა და ეთიკის კომისიის 2020 წლის სამუშაო გეგმა სხდომას 



წარუდგინა  საკრებულოს იურიდიულ საკითხთა და ეთიკის კომისიის თავმჯდომარემ, 
ვერიკო კვირკველიამ. მან აღნიშნა, რომ მიმდინარე წელს საკრებულოს იურიდიულ 
საკითხთა და ეთიკის კომისიამ სამუშაო პროცესი წარმართა 2019 წლის გეგმის 
შესაბამისად. ეწეოდა აქტიურ და ნაყოფიერ საქმიანობას. ბიუროს დღევანდელ სხდომაზე 
წარმოდგენილია აღნიშნული კომისიის 2020 წლის სამუშაო გეგმა, რომელთანაც 
დაკავშირებით თუკი გამოითქმება რაიმე  შენიშვნა ან  წინადადება,  აუცილებლად იქნება 
გათვალისწინებული.

     ბიუროს წევრების მიერ წარმოდგენილ გეგმასთან დაკავშირებით შენიშვნები და 
წინადადებები არ გამოთქმულა.

ბიურომ მიიღო გადაწყვეტილება:

დამტკიცდეს ლანჩხუთის მუნიციპალიტეტის საკრებულოს იურიდიულ საკითხთა და 
ეთიკის კომისიის 2020 წლის სამუშაო გეგმა.

საკრებულოს თავმჯდომარემ, ბესიკ ტაბიძემ   კენჭი უყარა წარმოდგენილ სამუშაო 
გეგმას.

მომხრე  ბიუროს 8 წევრი, წინააღმდეგი არცერთი.

  დღის წესრიგის მესამე  საკითხი: ლანჩხუთის მუნიციპალიტეტის  საკრებულოს 
საფინანსო -საბიუჯეტო კომისიის 2020 წლის  სამუშაო გეგმა სხდომას გააცნო ლანჩხუთის 
მუნიციპალიტეტის საკრებულოს საფინანსო-საბიუჯეტო კომისიის თავმჯდომარემ, 
ალექსანდრე მახათაძემ. მან აღნიშნა, რომ მიმდინარე წელს კომისია ეწეოდა წარმატებულ 
და ნაყოფიერ საქმიანობას.  სამუშაო პროცესის დროს ადგილი ქონდა ისეთი საკითხების 
განხილვასაც, რომელთან დაკავშირებითაც საკრებულოს მიერ მოწვეულ იქნა რიგგარეშე 
სხდომები. საკრებულოს საფინანსო-საბიუჯეტო კომისიის თავმჯდომარემ იმედი 
გამოთქვა, რომ 2020 წელიც იქნება აქტიური და კომისია საქმიანობას  განახორციელებს 
წარმოდგენილი გეგმის შესაბამისად.  

 ბიუროს წევრების მიერ წარმოდგენილ გეგმასთან დაკავშირებით   შენიშვნები და 
წინადადებები არ გამოთქმულა.

      ბიურომ მიიღო გადაწყვეტილება:

დამტკიცდეს ლანჩხუთის მუნიციპალიტეტის საკრებულოს საფინანსო-საბიუჯეტო 
კომისიის 2020 წლის სამუშაო გეგმა.

საკრებულოს თავმჯდომარემ, ბესიკ ტაბიძემ      კენჭი უყარა წარმოდგენილ სამუშაო 
გეგმას.

მომხრე  ბიუროს 8 წევრი, წინააღმდეგი არცერთი.

დღის წესრიგის მეოთხე  საკითხი: ლანჩხუთის მუნიციპალიტეტის საკრებულოს  
სოციალურ საკითხთა, განათლების, კულტურისა და ახალგაზრდულ საქმეთა კომისიის 
2020  წლის სამუშაო გეგმა სხდომას წარუდგინა ლანჩხუთის მუნიციპალიტეტის 
საკრებულოს თავმჯდომარემ, ბესიკ ტაბიძემ. მან აღნიშნა, რომ ბიუროს წევრები 
გაცნობილები არიან კომისიის სამუშაო გეგმის პროექტს და თუკი მათი მხრიდან 



გამოითქმება გარკვეული შენიშვნები და წინადადებები, ისინი შესაბამისად იქნება 
გათვალისწინებული.  

 ბიუროს წევრების მიერ წარმოდგენილ გეგმასთან დაკავშირებით   შენიშვნები და 
წინადადებები არ გამოთქმულა.

 ბიურომ მიიღო გადაწყვეტილება:

დამტკიცდეს ლანჩხუთის მუნიციპალიტეტის საკრებულოს სოციალურ საკითხთა, 
განათლების, კულტურისა და ახალგაზრდულ საქმეთა კომისიის 2020 წლის სამუშაო გეგმა.

საკრებულოს თავმჯდომარემ, ბესიკ ტაბიძემ  კენჭი უყარა წარმოდგენილ სამუშაო 
გეგმას.

მომხრე  ბიუროს 8 წევრი, წინააღმდეგი არცერთი.

 დღის წესრიგის მეხუთე საკითხი: ლანჩხუთის მუნიციპალიტეტის საკრებულოს 
ეკონომიკის, ქონების მართვისა და ბუნებრივი რესურსების საკითხთა კომისიის 2020 
წლის სამუშაო გეგმა სხდომას გააცნო ლანჩხუთის მუნიციპალიტეტის საკრებულოს 
ეკონომიკის, ქონების მართვისა და ბუნებრივი რესურსების საკითხთა კომისიის 
თავმჯდომარემ, გიორგი ჩახვაძემ. მან აღნიშნა, რომ მიმდინარე წელს კომისია   ეწეოდა 
აქტიურ და ნაყოფიერ საქმიანობას. კოლეგებს მიწოდებული აქვთ 2020 წლის  სამუშაო 
გეგმის  პროექტი, რომელთანაც დაკავშირებით თუკი გამოითქმება რაიმე  შენიშვნა ან  
წინადადება,  აუცილებლად იქნება გათვალისწინებული.

 ბიუროს წევრების მიერ წარმოდგენილ გეგმასთან დაკავშირებით   შენიშვნები და 
წინადადებები არ გამოთქმულა.

       ბიურომ მიიღო გადაწყვეტილება:

დამტკიცდეს ლანჩხუთის მუნიციპალიტეტის საკრებულოს ეკონომიკის, ქონების 
მართვისა და ბუნებრივი რესურსების საკითხთა კომისიის 2020 წლის სამუშაო გეგმა.

საკრებულოს თავმჯდომარემ, ბესიკ ტაბიძემ კენჭი უყარა წარმოდგენილ სამუშაო 
გეგმას.

მომხრე  8 წევრი, წინააღმდეგი არცერთი.

დღის წესრიგის მეექვსე  საკითხი: ლანჩხუთის მუნიციპალიტეტის საკრებულოს 
სივრცით -ტერიტორიული დაგეგმარებისა და ინფრასტრუქტურის  კომისიის 2020 წლის 
სამუშაო გეგმა  სხდომას გააცნო ლანჩხუთის მუნიციპალიტეტის საკრებულოს  
თავმჯდომარემ, ბესიკ ტაბიძემ. მან აღნიშნა, რომ ბიუროს წევრები გაცნობილები არიან 
კომისიის სამუშაო გეგმის პროექტს, რომელთანაც დაკავშირებით გამოთქმული 
შენიშვნების და წინადადებების გათვალისწინებით პროექტში განხორციელდება 
შესაბამისი ცვლილებები. 

ბიუროს წევრების მიერ წარმოდგენილ გეგმასთან დაკავშირებით   შენიშვნები და 
წინადადებები არ გამოთქმულა.

  ბიურომ მიიღო გადაწყვეტილება:



დამტკიცდეს ლანჩხუთის მუნიციპალიტეტის საკრებულოს სივრცით-ტერიტორიული 
დაგეგმარებისა და ინფრასტრუქტურის კომისიის 2020 წლის სამუშაო გეგმა. 

საკრებულოს თავმჯდომარემ, ბესიკ ტაბიძემ      კენჭი უყარა წარმოდგენილ სამუშაო 
გეგმას.

მომხრე  8 წევრი, წინააღმდეგი არცერთი.

      დღის წესრიგის მეშვიდე  საკითხი:  „ლანჩხუთის მუნიციპალიტეტის საკრებულოს 
2020 წლის   სამუშაო გეგმის დამტკიცების შესახებ“ ლანჩხუთის მუნიციპალიტეტის 
საკრებულოს განკარგულების პროექტი სხდომას გააცნო  საკრებულოს იურიდიულ 
საკითხთა და ეთიკის კომისიის თავმჯდომარემ, ვერიკო კვირკველიამ. 

   ბიუროს წევრების მიერ განკარგულების პროექტთან დაკავშირებით შენიშვნები და 
წინადადებები არ გამოთქმულა.       

    ბიურომ მიიღო გადაწყვეტილება:

1)„ლანჩხუთის მუნიციპალიტეტის საკრებულოს 2020 წლის სამუშაო გეგმის დამტკიცების 
შესახებ“ ლანჩხუთის მუნიციპალიტეტის საკრებულოს განკარგულების პროექტის 
განხილვისთვის ძირითად კომისიად განისაზღვროს საკრებულოს იურიდიულ საკითხთა 
და ეთიკის კომისია.
2) განკარგულების პროექტი განსახილველად გადაეგზავნოთ იურიდიულ საკითხთა და 
ეთიკის კომისიას, საფინანსო-საბიუჯეტო კომისიას, სივრცით-ტერიტორიული 
დაგეგმარებისა და ინფრასტრუქტურის კომისიას, სოციალურ საკითხთა, განათლების, 
კულტურისა და ახალგაზრდულ საქმეთა კომისიას, ეკონომიკის, ქონების მართვისა და 
ბუნებრივი რესურსების საკითხთა კომისიასა და ლანჩხუთის მუნიციპალიტეტის 
საკრებულოს ფრაქციებს – „ქართული ოცნება – დემოკრატიული საქართველო“, 
„ქართული ოცნება - კონსერვატორები“, „ქართული ოცნება - მრეწველები“, „ქართული 
ოცნება - მწვანეები“, „ძალა ერთობაშია“. 
3)პროექტი კომისიებისა და ფრაქციების მიერ გამოთქმულ შენიშვნებთან ერთად 
განხილვისთვის შეტანილ იქნას ლანჩხუთის მუნიციპალიტეტის საკრებულოს 2019 წლის 
23 დეკემბრის მორიგი სხდომის დღის წესრიგის პროექტში. 
4)მომხსენებლად განისაზღვროს ლანჩხუთის მუნიციპალიტეტის საკრებულოს 
იურიდიულ საკითხთა და ეთიკის კომისიის თავმჯდომარე ვერიკო კვირკველია. 

  საკრებულოს თავმჯდომარემ, ბესიკ ტაბიძემ    კენჭი უყარა განკარგულების პროექტს.

  კენჭისყრას ესწრებოდა  ბიუროს 8 წევრი.

  მომხრე  ბიუროს 8  წევრი, წინააღმდეგი არცერთი.

 დღის წესრიგის მერვე  საკითხი: ლანჩხუთის მუნიციპალიტეტის საკრებულოს აპარატის 
2019 წლის სამუშაო გეგმა სხდომას წარუდგინა ლანჩხუთის მუნიციპალიტეტის 
საკრებულოს აპარატის უფროსმა, ნინო ძიძიგურმა. მან აღნიშნა, რომ წარმოდგენილი 
პროექტი მიწოდებული აქვს საკრებულოს ყველა კომისიას და ფრაქციას. ძირითადად 
ფუნქცია-მოვალეობები გაწერილია რეგლამენტისა და ,,ადგილობრივი 
თვითმმართველობის კოდექსის“ შესაბამისად. გასულ წლისგან განსხვავებით გარკვეული 
ცვლილება განხორციელდა. მაგალითად: დაემატა მოხელის შეფასებისა და საჯარო 
ინფორმაციაზე  პასუხისმგებელ პირთან დაკავშირებით გრაფები.



 ბიუროს წევრების მიერ წარმოდგენილ გეგმასთან დაკავშირებით   შენიშვნები და 
წინადადებები არ გამოთქმულა.

  ბიურომ მიიღო გადაწყვეტილება:

დამტკიცდეს ლანჩხუთის მუნიციპალიტეტის საკრებულოს აპარატის 2019 წლის 
სამუშაო გეგმა.

საკრებულოს თავმჯდომარემ, ბესიკ ტაბიძემ  კენჭი უყარა წარმოდგენილ სამუშაო 
გეგმას.

მომხრე  8 წევრი, წინააღმდეგი არცერთი.

    დღის წესრიგის მეცხრე  საკითხი: ლანჩხუთის მუნიციპალიტეტის 2019 წლის ნოემბრის 
თვის ბიუჯეტის შესრულების ანგარიში სხდომას გააცნო მერიის საფინანსო-საბიუჯეტო 
სამსახურის უფროსმა როლანდ ლაშხიამ. მან აღნიშნა, რომ  მუნიციპალიტეტის ბიუჯეტში 
მიმდინარე წლის ნოემბრის თვეში შემოსულობებმა 16611934,01 ლარი შეადგინა, 
სახელმწიფო ბიუჯეტიდან გრანტების სახით მიღებულია 7019275,8 ლარი, რამაც წლიურ 
შესრულებასთან შეადგინა 74,6%; მათ შორის მიზნობრივი ტრანსფერი, დელეგირებული 
უფლებამოსილების განხორციელებისათვის 201300 ლარი.   საანალიზო პერიოდში 
შემოსავლებმა (კაპიტალურის ჩათვლით) 16611934,01 ლარი შეადგინა, რაც წლიურ 
საპროგნოზო მაჩვენებლის 87,2%-ს შეადგენს, ქონების გადასახდის შემოსავლები წლიურ 
გეგმასთან მიმართებაში შესრულებულია 140,5%-ით და საწარმოთა ქონების გადასახადი- 
1826718,47 ლარი, სასოფლო-სამეურნეო დანიშნულების მიწაზე გადასახადი-142337,83 
ლარი, რამაც წლიური პროგნოზის 284,7% შეადგინა: არასასოფლო-სამეურნეო 
დანიშნულების მიწაზე გადასახადი-1022373, 93 ლარი, რამაც წლიური პროგნოზის 232,4 
% შეადგინა; სხვა შემოსავლების სახით ბიუჯეტში შემოსულია 1091973,05 ლარი, გეგმის 
103,3%. მათ შორის მოსაკრებელი ბუნებრივი რესურსების სარგებლობისთვის შემოსულია 
1404665,68 ლარი; იჯარით გაცემული ქონებიდან შემოსავალი 9301.24 ლარი; 
ადმინისტრაციული მოსაკრებლის შემოსავალი -41363,5 ლარი; ჯარიმები, სანქციები და 
საურავებით მიღებულია 767212,59ლარი-წლიური პროგნოზის 100,9%, სხვა 
არაკლასიფიცირებული შემოსავლები-82387,5 ლარი, არაფინანსური აქტივების კლებიდან 
(რეალიზაცია) მიღებულია 31325,93 ლარი, წლიური პროგნოზის 10,2%. 

    განვლილ საფინანსო პერიოდში ხარჯის სახით გაწეული იქნა 17002220,19 ლარი. 
ნოემბრის თვეში შტატით დასაქმებულ მუშაკებზე გაიცა 4250475,78 ლარი, საქონელი და 
მომსახურების ხარჯზე მიიმართა 3978316,49 ლარი; სხვა საქონელი და მომსახურება- 
490165,9 ლარი; არაფინანსური აქტივების ზრდაზე მიმართულია 7542943,1 ლარი. 

   მერიის საფინანსო-საბიუჯეტო სამსახურის უფროსის განცხადებით ყველა აღებული 
ვალდებულება შესრულებული და დაფინანსებულია.  გარკვეული ხარვეზები არის 
მხოლოდ ინფრასტრუქტურული პროექტების განხორციელებასთან დაკავშირებით.

  მუნიციპალიტეტის მერმა ალექსანდრე სარიშვილმა მადლობა გადაუხადა მერიის 
საფინანსო-საბიუჯეტო სამსახურს  და მის  უფროსს, მათ მიერ გაწეული აქტიური და 
ნაყოფიერი მუშაობისთვის, რასაც თავის მხრივ შეუერთდა მუნიციპალიტეტის 
საკრებულოს თავმჯდომარეც.



    ბიურომ მიიღო გადაწყვეტილება ლანჩხუთის მუნიციპალიტეტის 2019 წლის ნოემბრის 
თვის  ბიუჯეტის შესრულების ანგარიში   მიღებულ იქნას ცნობად. 

    დღის წესრიგის მეათე  საკითხი: ,,ლანჩხუთის მუნიციპალიტეტის საკუთრებაში 
არსებული მოძრავი ქონების ა(ა)იპ „ლანჩხუთის მუნიციპალიტეტის კეთილმოწყობისა და 
მომსახურების ცენტრი“-სთვის და შპს ,,ლანჩხუთი“- სთვის საკუთრებაში გადაცემაზე 
მერისათვის თანხმობის მიცემის შესახებ“ ლანჩხუთის მუნიციპალიტეტის საკრებულოს 
განკარგულების პროექტი   სხდომას გააცნო     მერიის ეკონომიკისა და ქონების მართვის 
სამსახურის უფროსმა გიორგი ნაჭყებიამ. მან აღნიშნა,რომ სსიპ სახელმწიფო ქონების 
ეროვნული სააგენტოს, სამეგრელო-გურია-ზემო სვანეთის მომსახურების ცენტრმა 2017 
წლის 12 ივლისს, ლანჩხუთის მუნიციპალიტეტს ფაროსანას წინააღმდეგ ბრძოლის 
ღონისძიებებისათვის გადმოსცა ორტაქტიანი ძრავის ზეთი, (1 ლიტრის ღირებულებაა - 
4.4 ლარი) რომლის გამოყენება ასევე შესაძლებელია ბალახის საცელავებსა და სახერხ 
აგრეგატებში.    ზემოაღნიშნული ზეთი,  ნაშთის სახით 159 (ას ორმოცდაცხრამეტი) 
ლიტრის ოდენობით ინახება ლანჩხუთის მუნიციპალიტეტის მერიის ეკონომიკისა და 
ქონების მართვის სამსახურში, რომლისგანაც ლანჩხუთის მუნიციპალიტეტის 
საკრებულოს თანხმობით, 59 ლიტრის საკუთრებაში გადაცემა მიზანშეწონილია შპს 
„ლანჩხუთი“-სათვის, ხოლო 100 ლიტრის ა(ა)იპ ,,ლანჩხუთის მუნიციპალიტეტის 
კეთილმოწყობისა და მომსახურების ცენტრი“-სათვის

   ბიუროს წევრების მიერ განკარგულების პროექტთან დაკავშირებით შენიშვნები და 
წინადადებები არ გამოთქმულა.       

    ბიურომ მიიღო გადაწყვეტილება:

1) ,,ლანჩხუთის მუნიციპალიტეტის საკუთრებაში არსებული მოძრავი ქონების ა(ა)იპ 
„ლანჩხუთის მუნიციპალიტეტის კეთილმოწყობისა და მომსახურების ცენტრი“-სთვის და 
შპს ,,ლანჩხუთი“- სთვის საკუთრებაში გადაცემაზე მერისათვის თანხმობის მიცემის 
შესახებ“ ლანჩხუთის მუნიციპალიტეტის საკრებულოს განკარგულების პროექტის 
განხილვისთვის ძირითად კომისიად განისაზღვროს საკრებულოს ეკონომიკის, ქონების 
მართვისა და ბუნებრივი რესურსების საკითხთა კომისიას. 2)განკარგულების პროექტი 
განსახილველად გადაეგზავნოთ ეკონომიკის, ქონების მართვისა და ბუნებრივი 
რესურსების საკითხთა კომისიას და ლანჩხუთის მუნიციპალიტეტის საკრებულოს 
ფრაქციებს – „ქართული ოცნება – დემოკრატიული საქართველო“, „ქართული ოცნება- 
კონსერვატორები“, „ქართული ოცნება - მრეწველები“, „ქართული ოცნება - მწვანეები“, 
„ძალა ერთობაშია“.
3) პროექტი კომისიებისა და ფრაქციების მიერ გამოთქმულ შენიშვნებთან ერთად 
განხილვისთვის შეტანილ იქნას ლანჩხუთის მუნიციპალიტეტის საკრებულოს 2019 წლის 
23 დეკემბრის მორიგი სხდომის დღის წესრიგის პროექტში. 
4)მომხსენებლად განისაზღვროს ლანჩხუთის მუნიციპალიტეტის მერიის ეკონომიკისა და 
ქონების მართვის სამსახური უფროსი გიორგი ნაჭყებია.

  საკრებულოს თავმჯდომარემ, ბესიკ ტაბიძემ    კენჭი უყარა განკარგულების პროექტს.

  კენჭისყრას ესწრებოდა  ბიუროს 8 წევრი.

  მომხრე  ბიუროს 8  წევრი, წინააღმდეგი არცერთი.

    დღის წესრიგის მეთერთმეტე  საკითხი: „ლანჩხუთის მუნიციპალიტეტის 2020 წლის 
ბიუჯეტიდან სოციალური დახმარების გაცემისა და მიღების წესის დამტკიცების შესახებ“ 



ლანჩხუთის მუნიციპალიტეტის საკრებულოს დადგენილების მისაღებად 
ადმინისტრაციული წარმოების დაწყების თაობაზე” ლანჩხუთის მუნიციპალიტეტის 
საკრებულოს განკარგულების პროექტი სხდომას გააცნო მერიის სოციალური და 
ჯანდაცვის სამსახურის უფროსიმა თამარ ფირცხალაიშვილმა. მისი განმარტებით, 
ლანჩხუთის მუნიციპალიტეტის 2020  წლის ბიუჯეტიდან სოციალური დახმარების 
გაცემისა და მიღების წესი აწესრიგებს ლანჩხუთის მუნიციპალიტეტის 2020 წლის 
ბიუჯეტიდან „სოციალური დაცვის“ მუხლში გათვალისწინებული სოციალური 
დახმარებების დანიშვნასთან და გაცემასთან დაკავშირებულ ურთიერთობებს, 
განსაზღვრავს სოციალური დახმარებების დანიშვნასა და გაცემაზე უფლებამოსილ 
სტრუქტურულ ერთეულს, ადგენს სოციალური დახმარების სახეებს, მათი დანიშვნისა და 
გაცემის ძირითად სახელმძღვანელო პრინციპებს.

      მუხლი 1. ფულადი სოციალური დახმარების სახეები ლანჩხუთის მუნიციპალიტეტის 
ბიუჯეტიდან გაცემას ექვემდებარება შემდეგი ფულადი სოციალური დახმარებები:      

  ა) მზრუნველობამოკლებულთა უფასო კვებით უზრუნველყოფის პროგრამა; (პროგრამის 
კოდი 06 02 06);    

   ბ)  მრავალშვილიანი ოჯახების დახმარების პროგრამა; (პროგრამის კოდი 06 02 02)  

   გ) მძიმე საცხოვრებელ პირობებში მყოფი ოჯახების დროებითი თავშესაფრით 
უზრუნველყოფის პროგრამა; (პროგრამის კოდი 06 02 09)    

   დ) ომის  მონაწილე ვეტერანებისა და მათი ოჯახების დახმარების პროგრამა; 
(პროგრამის კოდი 06 02 08)       

  ე) მოსწავლეთა ტრანსპორტირების პროგრამა; (პროგრამის კოდი 06 02 05)     

  ვ) ცენტრ ,,იავნანას” თანადაფინანსების პროგრამა; (პროგრამის კოდი 06 02 04)    

  ზ) ბიკარბონატული ჰემოდიალეზით-თირკმლის ქრონიკული უკმარისობით 
დაავადებულთა სამედიცინო დაწესებულებაში ტრანსპორტირების  პროგრამა; 
(პროგრამის კოდი  06 02 01) 

თ) იძულებით გადაადგილებულ პირთა დახმარების პროგრამა; (პროგრამის კოდი  06 02 
07)

 ი) სამკურნალო და საოპერაციო ხარჯებით დახმარების  პროგრამა;( პროგრამის კოდი 06 
02 03) 

 კ) მძიმე საცხოვრებელ პირობებში, უბედური შემთხვევისა და სტიქიური მოვლენების 
შედეგად დაზარალებული ოჯახებისათვის ერთჯერადი დახმარების პროგრამა; 
(პროგრამის კოდი 06 02 12) 

ლ) ლანჩხუთის რეგიონალური ორგანიზაციის „გამარჯვებულ ქალთა კლუბის“ 
სარეაბილიტაციო პროგრამა ძუძუს კიბოს დიაგნოზით ნაოპერაციები ქალებისათვის. 
(პროგრამის კოდი 06 02 10) 

მ) ხანდაზმულ (100 და მეტი წლის ასაკის) პირთა დახმარების პროგრამა. (პროგრამის 
კოდი 06 02 11) 



ნ) უპატრონო მიცვალებულთა სარიტუალო მომსახურების პროგრამა.( პროგრამის კოდი 
06 02 13) 

ო) ერთჯერადი  სოციალური (ფულადი) დახმარების პროგრამა. (პროგრამის კოდი 06 02 
14)

 პ) მედიკამენტების შეძენაზე დახმარების პროგრამა. (პროგრამის კოდი 06 02 15)

 ჟ) შშმ პირის სტატუსის მქონე ბენეფიციართა სარეაბილიტაციო კურსის დაფინანსების 
პროგრამა.  (პროგრამის კოდი 06 02 16) 

რ) ბავშვთა ადრეული განვითარების ხელშეწყობისა  და  ბავშვთა 
რეაბილიტაცია/აბილიტაციის ქვეპროგრამით მოსაგებლე შშმ ბავშვების და მათი 
თანმხლები პირების  ტრანსპორტირების დაფინანსების პროგრამა ( პროგრამის კოდი 06 
02 17)

  მუხლი 2. სოციალური დახმარების დანიშვნისა და გაცემის ორგანიზებაზე 
პასუხისმგებელი უწყება 

ლანჩხუთის მუნიციპალიტეტის მოსახლეობის სოციალური დაცვის ღონისძიებათა 
მუნიციპალური პროგრამით გათვალისწინებული სოციალური დახმარების დანიშვნისა 
და გაცემის ორგანიზებას უზრუნველყოფს ლანჩხუთის მუნიციპალიტეტის მერიის 
სოციალური და ჯანდაცვის  სამსახური (შემდგომში – სამსახური).

   მუხლი 3. ბენეფიციარის მიერ სოციალური დახმარების დასანიშნად ან მისაღებად 
საჭირო დოკუმენტაციის წარდგენა 

1. სოციალური დახმარების დასანიშნად ან მისაღებად დაინტერესებული პირი 
წერილობითი განცხადებით მიმართავს და შესაბამის დოკუმენტაციას წარუდგენს 
ლანჩხუთის მუნიციპალიტეტის მერს, რომელიც იღებს გადაწყვეტილებას დახმარების 
დანიშვნის ან მიღების თაობაზე მარტივი ადმინისტრაციული წარმოების დაწყების 
შესახებ. 

2. მერიაში შემოსული ყველა განცხადება თანდართული დოკუმენტაციით შესასწავლად 
ეგზავნება შესაბამის სამსახურს. 

3. მერიის შესაბამისი სამსახური უზრუნველყოფს სოციალური დახმარების მიღების 
თაობაზე საკითხის განსახილველად მომზადებასა და გადაწყვეტილების მისაღებად 
საჭირო სხვა პროცედურების განხორციელებას. 

4. მაღალმთიან სოფლებში მცხოვრებ მოსწავლეთა ტრანსპორტით მომსახურების 
პროგრამის ფარგლებში, ა(ა)იპ ლანჩხუთის წმინდა იოანე ნათლისმცემლის სახელობის 
სასულიერო გიმნაზიის მიერ მოწოდებული ინფორმაციის საფუძველზე. პროგრამის 
განხორციელების აუცილებლობას შეისწავლის მერიის შესაბამისი სამსახური და 
დასკვნას წარუდგენს მუნიციპალიტეტის მერს.

  მუხლი 4.  ბენეფიციარის მიერ სოციალური დახმარების დასანიშნად ან მისაღებად 
წარმოსადგენი დოკუმეტაციის ნუსხა. 

  კონკრეტული სოციალური პროგრამიდან დახმარების დასანიშნად ან მისაღებად 
დაინტერესებულმა პირმა განცხადებას უნდა დაურთოს შემდეგი დოკუმეტაცია: 



ა) მზრუნველობამოკლებულთა უფასო კვებით უზრუნველყოფის პროგრამა – განცხადება, 
პირადობის მოწმობის ან პასპორტის ასლი, სამოქალაქო რეესტრის სააგენტოდან 
საინფორმაციო ბარათი, ცნობა სოციალური სააგენტოდან, რომ არის სოციალურად 
დაუცველი და შეზღუდული შესაძლებლობების მქონე.  

ბ) მრავალშვილიანი ოჯახების დახმარების პროგრამა –განცხადება, მშობლების 
პირადობის მოწმობის ან პასპორტის ასლი, სამოქალაქო რეესტრის სააგენტოდან 
საინფორმაციო ბარათი,  ბავშვების დაბადების მოწმობების ასლები, მშობლების 
ქორწინების მოწმობის ასლი, ერთ-ერთი მშობლის საბანკო ანგარიში და სოციალური  
სააგენტოდან სარეიტინგო  ქულის ამონაწერი ან ცნობა რომ ოჯახი არ არის 
დარეგისტრირებული სოციალურად დაუცველთა ერთიან ბაზაში. 

 გ) მძიმე საცხოვრებელ პირობებში მყოფი ოჯახების დროებითი თავშესაფრით 
უზრუნველყოფის პროგრამა - განცხადება, ცნობა, რომ ბენეფიციარს არ აქვს 
საცხოვრებელი ფართი, სივრცითი   მოწყობისა და ინფრასტრუქტურის სამსახურის 
დასკვნა სახლის მდგომარეობის შესახებ, განმცხადებლის და საცხოვრებელი  ფართის 
მეპატრონის პირადობის მოწმობის ან პასპორტის ასლი, განმცხადებლის სამოქალაქო 
რეესტრის სააგენტოდან საინფორმაციო ბარათი, ფართის მეპატრონის ამონაწერი საჯარო 
რეესტრიდან, ბენეფიციარსა და საცხოვრებელი ფართის მეპატრონეს შორის 
გაფორმებული ქირავნობის ხელშეკრულება და საცხოვრებელი ფართის მეპატრონის 
ბანკის ანგარიში. 

 დ) ომის მონაწილე ვეტერანებისა და მათი ოჯახების დახმარების პროგრამა- განცხადება, 
პირადობის მოწმობის ან პასპორტის ასლი, სამოქალაქო რეესტრის სააგენტოდან 
საინფორმაციო ბარათი, ცნობა სოციალური სააგენტოდან სარეიტინგო ქულის შესახებ, 
ვეტერანობის დამადასტურებელი მოწმობის ასლი,  გარდაცვალების მოწმობის ასლი, 
საბანკო ანგარიში.

  ე) მოსწავლეთა ტრანსპორტირების პროგრამა-მუნიციპალიტეტის მერსა და ა(ა)იპ 
ლანჩხუთის წმინდა იოანე ნათლისმცემლის სახელობის სასულიერო გიმნაზიის 
პრორექტორს შორის გაფორმებული შეთანხმების აქტი; პრორექტორის მიერ თანხის 
ყოველთვიური მოთხოვნა.  

 ვ) ცენტრ ,,იავნანას” თანადაფინანსების პროგრამა-  კომუნალური ხარჯების, ჰიგიენისა 
და ყოველდღიური მოხმარების საგნების თანხის კალკულაციის წარმოდგენა; 

 ზ) ბიკარბონატული ჰემოდიალეზით-თირკმლის ქრონიკული უკმარისობით 
დაავადებულთა სამედიცინო დაწესებულებაში ტრანსპორტირების  პროგრამა - 
განცხადება, ცნობა ჯანმრთელობის მდგომარეობის შესახებ ფორმა N100, ბენეფიციარის ან 
ოჯახის წევრის  საბანკო  ანგარიში და პირადობის მოწმობის ან პასპორტის ასლი, 
ბენეფიციარის სამოქალაქო რეესტრის სააგენტოდან  საინფორმაციო ბარათი.  

 თ) იძულებით გადაადგილებულ პირთა დახმარების პროგრამა-განცხადება, პირადობის 
მოწმობის ან პასპორტის ასლი, დევნილის  მოწმობის ასლი და საბანკო ანგარიში.  

 ი) სამკურნალო და საოპერაციო ხარჯებით დახმარების  პროგრამა - ბენეფიციარმა ან 
მისმა ოჯახის წევრმა მუნიციპალიტეტში უნდა წარმოადგინოს: განცხადება; სამკურნალო 
დაწესებულების ანგარიშ-ფაქტურა და კალკულაცია;  განმცხადებლის (პაციენტის) 
პირადობის მოწმობის ასლი (სამოქალაქო რეესტრის სააგენტოდან საინფორმაციო 
ბარათი),; ცნობა სოციალური მომსახურების სააგენტოდან სარეიტინგო ქულის 



შესახებ(პროგრამით ისარგებლებენ 0-დან 150000 სარეიტინგო ქულის მქონე 
ბენეფიციარები); ცნობა ჯანმრთელობის მდგომარეობის შესახებ (ფორმა 100, დედანი);  
ცნობა დაზღვევის ფარგლებში დაფინანსების ოდენობის ან დაფინანსებაზე უარის თქმის 
შესახებ; ანაზღაურება მოხდება უნაღდო ანგარიშსწორების ფორმით, სამედიცინო 
დაწესებულების შესაბამის ანგარიშზე, გაწეული სამედიცინო მომსახურების 
დამადასტურებელი დოკუმენტის წარმოდგენის შემდეგ. 

   შენიშვნა: ისეთ განსაკუთრებულ შემთხვევებში, როგორიცაა სასწრაფო (გადაუდებელი) 
სამედიცინო ოპერაციების, სასწრაფო (გადაუდებელი) ქიმიოთერაპიის თანადაფინანსება,  
უნაღდო ანგარიშსწორებით (ინვოისით წარმოდგენილი ასანაზღაურებელი თანხა 
არაუმეტეს 400 ლარისა) - რომელიც არ ჯდება მერიის თანადაფინანსების პროგრამაში, 
მერის ინდივიდუალური ადმინისტრაციული სამართლებრივი აქტით შესაძლებელია 
განხორციელდეს სარეიტინგო ქულის წარმოდგენის გარეშეც. ადმინისტრაციულ 
ერთეულში მერის წარმომადგენლისა და საკრებულოს წევრის შუამდგომლობის 
საფუძველზე. 

 კ) მძიმე საცხოვრებელ პირობებში, უბედური შემთხვევისა და სტიქიური მოვლენების 
შედეგად დაზარალებული ოჯახებისათვის დახმარების პროგრამა -განცხადება, 
ბენეფიციარის ან ოჯახის წევრის საბანკო ანგარიში, პირადობის მოწმობის ან პასპორტის 
ასლი(სამოქალაქო რეესტრის სააგენტოდან საინფორმაციო ბარათი), სივრცითი მოწყობისა 
და ინფრასტრუქტურის სამსახურის დასკვნა სახლის მდგომარეობის შესახებ, შესაბამის 
ადმინისტრაციულ ერთეულში მერის წარმომადგენლისა და მაჟორიტარი 
დეპუტატის(საკრებულოს წევრის) შუამდგომლობა; „სოციალურად დაუცველი ოჯახების 
მონაცემთა ერთიან ბაზაში“ ოჯახისათვის მინიჭებული სარეიტინგო ქულის ამონაწერი; 
სსიპ „სოციალური მომსახურების სააგენტოს“ მიერ გაცემული შესაბამისი მიმართვა 
(ასლი) ან ცნობა; ბენეფიციარის საბანკო ანგარიში. გადაწყვეტილება მიიღება მერის 
ინდივიდუალური ადმინისტრაციულ-სამართლებრივი აქტის ბრძანების საფუძველზე 
კომისიის წინადადების გათვალისწინებით.“  

ლ) ლანჩხუთის რეგიონალური ორგანიზაციის „გამარჯვებულ ქალთა კლუბის“ 
სარეაბილიტაციო პროგრამა ძუძუს კიბოს დიაგნოზით ნაოპერაციები ქალებისათვის-
ორგანიზაციის მიერ წარმოდგენილ პროგრამებზე გახარჯული თანხის კალკულაციის 
წარმოდგენა და საბანკო ანგარიში.

მ) ხანდაზმულ (100 და მეტი წლის ასაკის) პირთა დახმარების პროგრამა-განცხადება, 
პირადობის მოწმობის ან პასპორტის ასლი(სამოქალაქო რეესტრის სააგენტოდან 
საინფორმაციო ბარათი), ბენეფიციარის საბანკო ანგარიში. 

ნ) უპატრონო მიცვალებულთა სარიტუალო მომსახურების პროგრამა-განცხადება, მერის 
წარმომადგენლისა და მაჟორიტარი დეპუტატის(საკრებულოს წევრის) შუამდგომლობა;    
გარდაცვალების მოწმობის ასლი, საბანკო ანგარიში. 

ო) ერთჯერადი სოციალური (ფულადი) დახმარების პროგრამა- განცხადება, 
განმცხადებლის (ბენეფიციარის) პირადობის მოწმობის ან პასპორტის ასლი(სამოქალაქო 
რეესტრის სააგენტოდან საინფორმაციო ბარათი), ბენეფიციარის საბანკო ანგარიში, 
შესაბამის ადმინისტრაციულ ერთეულში მერის წარმომადგენლისა და მაჟორიტარი 
დეპუტატის(საკრებულოს წევრის) შუამდგომლობა; სსიპ „სოციალური მომსახურების 
სააგენტოს“ მიერ გაცემული შესაბამისი მიმართვა ან დასკვნა.   მარტოხელა მშობლის 
სტატუსის დამადასტურებელი დოკუმენტი. გადაწყვეტილება მიიღება მერის 



ინდივიდუალური ადმინისტრაციულ-სამართლებრივი აქტის ბრძანების საფუძველზე 
კომისიის წინადადების გათვალისწინებით.  ამავე პროგრამის 0-18 წლამდე დედ-მამით 
ობოლი ბავშვების და შშმ ბავშვების, რომელიც არის ობოლი (მარჩენალდაკარგული) 
ქვეპროგრამით სარგებლობისას- ბავშვის კანონიერი წარმომადგენლის განცხადება, 
განმცხადებლის (ბენეფიციარის) პირადობის მოწმობის ან პასპორტის ასლი(სამოქალაქო 
რეესტრის სააგენტოდან საინფორმაციო ბარათი), ბავშვის დაბადების მოწმობის ასლი, 
სსიპ „სოციალური მომსახურების სააგენტოს“ მიერ გაცემული შესაბამისი მიმართვა ან 
ცნობა. ბავშვის უფლებამოსილი წარმომადგენლის  საბანკო ანგარიში, თანხა ჩაირიცხება 
ბენეფიციარის უფლებამოსილი წარმომადგენლის  საბანკო ანგარიშზე.

პ) მედიკამენტების შეძენაზე დახმარების პროგრამა-განცხადება, განმცხადებლის 
(ბენეფიციარის) პირადობის მოწმობის ან პასპორტის ასლი(სამოქალაქო რეესტრის 
სააგენტოდან საინფორმაციო ბარათი), ცნობა სამედიცინო დაწესებულებიდან (ფორმა № 
IV-100/ა); სამედიცინო დაწესებულების/აფთიაქის მიერ სამედიცინო მომსახურების 
შესახებ გაცემული ანგარიშ-ფაქტურა; ცნობა სარეიტინგო ქულის შესახებ. (ომის 
ვეტრანები თავისუფლდებიან სარეიტინგო ქულის წარმოდგენისაგან) თანხა ჩაირიცხება 
შესაბამისი სამედიცინო დაწესებულების/აფთიაქის საბანკო ანგარიშზე, წარმოდგენილი 
ანგარიშ-ფაქტურის შესაბამისად. მუნიციპალიტეტის მერის ინდივიდუალური 
ადმინისტრაციულსამართლებრივი აქტის (ბრძანების) საფუძველზე. პროგრამით 
ისარგებლებენ ის ოჯახები რომელთა სარეიტინგო ქულა 65001-დან  არ აღემატება 150000-
ს. 

ჟ) შშმ პირის სატატუსის მქონე ბენეფიციართა სარეაბილიტაციო კურსის დაფინანსების 
პროგრამა-განმცხადებლის (ბენეფიციარის) პირადობის მოწმობის ან პასპორტის 
ასლი(სამოქალაქო რეესტრის სააგენტოდან საინფორმაციო ბარათი),  ცნობა სამედიცინო 
დაწესებულებიდან (ფორმა № IV-100/ა) სამკურნალო დაწესებულების ანგარიშ-ფაქტურა.  
თანხა ჩაირიცხება შესაბამისი სამედიცინო დაწესებულების საბანკო ანგარიშზე, 
წარმოდგენილი ანგარიშ-ფაქტურის შესაბამისად. მუნიციპალიტეტის მერის 
ინდივიდუალური ადმინისტრაციულ-სამართლებრივი აქტის (ბრძანების) საფუძველზე. 

რ) ბავშვთა ადრეული განვითარების ხელშეწყობისა და  ბავშვთა 
რეაბილიტაცია/აბილიტაციის ქვეპროგრამით მოსაგებლე შშმ ბავშვების და მათი 
თანმხლები პირების  ტრანსპორტირების დაფინანსების პროგრამა- ბავშვთა ადრეული 
განვითარების ხელშეწყობის პროგრამის შემთხვევაში. 

პირის კანონიერი წარმომადგენლის/მინდობით აღმზრდელის პირადობის 
დამადასტურებელი დოკუმენტის (საქართველოს მოქალაქის პირადობის მოწმობა ან 
პასპორტი) ასლი;  კანონიერი 

წარმომადგენლობის შემთხვევაში – დამადასტურებელი საბუთი და მისი ასლი, 
მინდობით აღმზრდელის შემთხვევაში – მინდობით აღზრდის ხელშეკრულების ასლი;  
ბავშვის დაბადების მოწმობის ასლი (სამოქალაქო რეესტრის სააგენტოდან საინფორმაციო 
ბარათი), ბავშვის ჯანმრთელობის მდგომარეობის შესახებ ფორმა N100 სსიპ „სოციალური 
მომსახურების სააგენტოს“ მიერ გაცემული შესაბამისი მიმართვა.  მომსახურეობის 
მომწოდებელი ორგანიზაციის მომართვა ან ცნობა თვის განმავლობაში ბენეფიციარზე 
გაწეული მომსახურეობის რაოდენობის შესახებ. რომლის შესაბამისად მოხდება 
მომსახურეობის მომწოდებელი ორგანიზაციისთვის და ბავშვებისთვის 



ტრანსპორტირების ხარჯის ანაზღაურება. ბავშვის  უფლებამოსილი წარმომადგენლის  
საბანკო ანგარიში.

 ბავშვთა რეაბილიტაცია/აბილიტაციის ქვეპროგრამით მოსაგებლე შშმ ბავშვების და მათი 
თანმხლები პირების ტრანსპორტირების დაფინანსების შემთხვევაში- პირის კანონიერი 
წარმომადგენლის/მინდობით აღმზრდელის პირადობის დამადასტურებელი 
დოკუმენტის (საქართველოს მოქალაქის პირადობის მოწმობა ან პასპორტი) ასლი;  
კანონიერი წარმომადგენლობის შემთხვევაში – დამადასტურებელი საბუთი და მისი 
ასლი, მინდობით აღმზრდელის შემთხვევაში – მინდობით აღზრდის ხელშეკრულების 
ასლი; ბავშვის დაბადების მოწმობის ასლი (სამოქალაქო რეესტრის სააგენტოდან 
საინფორმაციო ბარათი), ბავშვის ჯანმრთელობის მდგომარეობის შესახებ ფორმა N100. 
ბავშვის უფლებამოსილი წარმომადგენლის  საბანკო ანგარიში, სსიპ „სოციალური 
მომსახურების სააგენტოს“ მიერ გაცემული შესაბამისი მიმართვა. მომსახურეობის 
მომწოდებელი ორგანიზაციის მომართვა თვის განმავლობაში ბენეფიციარზე გაწეული 
მომსახურეობის რაოდენობის შესახებ, რომლის შესაბამისად მოხდება შშმ ბავშვების და 
მათი თანმხლები პირების  ტრანსპორტირების ხარჯის ანაზღაურება. თანხა ჩაირიცხება 
ბენეფიციარის უფლებამოსილი წარმომადგენლის  საბანკო ანგარიშზე.

    საკრებულოს თავმჯდომარემ, ბესიკ ტაბიძემ მიმართა საკრებულოს წევრებს აქტიურად 
ჩაერთონ  საკრებულოს კომისიებსა და ფრაქციებში საკითხის განხილვის პროცესში, რათა 
დეტალურად გაერკვნენ და იცოდნენ, თუ რომელ პროგრამაში რა თანხაა 
გათვალისწინებული და როგორია გაცემი წესი, რათა შემდეგ არ შეიქმნას გაურკვეველი 
სიტუაციები.

   საკრებულოს ეკონომიკის, ქონების მართვისა და ბუნებრივი რესურსების საკითხთა 
კომისიის თავმჯდომარე, გიორგი ჩახვაძე დაინტერესდა, არის თუ არა მიმდინარე 
წლისგან განსხვავებით ლანჩხუთის მუნიციპალიტეტის 2020  წლის ბიუჯეტიდან 
სოციალური დახმარების გაცემისა და მიღების წესში რაიმე ცვლილება. 

   მერიის სოციალური და ჯანდაცვის სამსახურის უფროსის თამარ ფირცხალაიშვილის  
განმარტებით, დაემატა ახალი პროგრამა. კერძოდ, ბავშვთა ადრეული განვითარების 
ხელშეწყობისა  და  ბავშვთა რეაბილიტაცია/აბილიტაციის ქვეპროგრამით მოსაგებლე შშმ 
ბავშვების და მათი თანმხლები პირების  ტრანსპორტირების დაფინანსების პროგრამა, 
რომელიც გასულ წელს მუნიციპალიტეტს არ ქონდა. შესაბამისად, ახალი პროგრამის 
დამატება იწვევს სოციალური დახმარების გაცემის  წესში  ცვლილებას და სათანადო 
დოკუმენტაციის წარმოდგენას. ასევე, ისეთი კატეგორიებისთვის, როგორიცაა 0-18 
წლამდე დედ-მამით ობოლი ბავშვები და შშმ ბავშვები, რომლებიც არიან ობოლი 
(მარჩენალდაკარგული), მიმდინარე წლის სოციალურ პროგრამებში გათვალისწინებულია 
გარკვეული სახის ფინანსური დახმარებები. აქედან გამომდინარე,   წარმოსადგენ 
დოკუმენტაციაში უნდა აისახოს შესაბამისი ცვლილებები. მან ასევე აღნიშნა, რომ ყოველ 
პროგრამას დეტალურად განიხილავს საკრებულოს წევრებთან ერთად და თითოეულ 
საკითხთან დაკავშირებით  წარმოადგენს შესაბამის არგუმენტაციას. აქედან გამომდინარე,   
მსჯელობის პროცესში წამოჭრილი შენიშვნები და წინადადებები შესაბამისად იქნება 
გათვალისწინებული. 

   მუნიციპალიტეტის მერი ალექსანდრე სარიშვილი შეეხო უპატრონო მიცვალებულთა 
სარიტუალო მომსახურების პროგრამას და აღნიშნა, რომ იყო შემთხვევა, როდესაც 
გარდაიცვალა პიროვნება, მაგრამ ოჯახის  დანარჩენი ორი წევრი იყო გონებრივად 



შეზღუდული. მას  მიზანშეწონილად მიაჩნია, რომ ასეთ და სხვა  ანალოგიურ სიტუაციაში 
საკრებულოს წევრისა და მერის წარმომადგენლის შუამდგომლობის საფუძველზე 
მუნიციპალიტეტის მერს უნდა ქონდეს უფლება დამოუკიდებლად მიიღოს 
გადაწყვეტილება.

   მერიის სოციალური და ჯანდაცვის სამსახურის უფროსმა აღნიშნა, რომ  ასეთ 
პრეცენდენტს სხვა დროსაც ქონდა ადგილი. მისი განმარტებით, მუნიციპალიტეტის მერს 
აქვს სარეზერვო ფონდი, საიდანაც გამონაკლისის სახით შეიძლება იქნას 
გათვალისწინებული დახმარების გაწევა მუნიციპალიტეტის მერის წინადადებით. 

   საკრებულოს  თავმჯდომარე, ბესიკ ტაბიძე   დაინტერესდა, შესაძლებელია თუა არა ამ 
პროგრამის ფარგლებში გაიზარდოს დაფინანსება 50 ლარით მაინც, რადგან არის 
შემთხვევები, როდესაც უპატრონო მიცვალებულთა სარიტუალო მომსახურების გაწევისას 
საკუთარი სახსრებიდან უწევთ თანხის დამატება, რაზეც    მერიის სოციალური და 
ჯანდაცვის სამსახურის უფროსმა განმარტა, რომ გარდაცვლილი ომის ვეტერანებისთვის 
სარიტუალო მომსახურების გაწევის თანხა-250 ლარი  განსაზვრულია მთავრობის მიერ. 
აქედან გამომდინარე, შეიქმნებოდა უხერხული სიტუაცია, რომ ჩვეულებრივი 
მოქალაქისთვის გათვალისწინებული ყოფილიყო მეტი თანხა.

   მუნიციპალიტეტის მერმა ალექსანდრე სარიშვილმა აღნიშნა, რომ სარეზერვო 
ფონდიდან ასეთი დახმარების გაწევა ვერ მოხერხდება, რასაც დაეთანხმნენ საკრებულოს 
საფინანსო-საბიუჯეტო კომისიის თავმჯდომარე ალექსანდრე მახათაძე და მერიის 
საფინანსო-საბიუჯეტო სამსახურის უფროსი როლანდ ლაშხია. მათი განმარტებით, 
სარეზერვო ფონდის ხარჯვის წესი მიღებული და დამტკიცებულია.

   საკრებულოს ფრაქცია  ,,ქართული ოცნება-მწვანეები“-ს თავმჯდომარემ ზაზა წულაძემ 
და საკრებულოს ფრაქცია ,,ქართული ოცნება-დემოკრატიული საქართველო“-ს 
თავმჯდომარემ  ბესიკ კუპრაძემ  მერიის სოციალური და ჯანდაცვის სამსახურის 
თითოეულ თანამშრომელს  მათ მიერ გაწეული ნაყოფიერი საქმიანობისთვის მადლობა 
გადაუხადეს, მაგრამ  ამასთან აღნიშნეს, რომ სამსახურის სამუშაო ოთახში გაუსაძლისი 
მდგომარეობაა.  აუცილებლად საჭიროა  რეაგირება ამ კუთხით, რათა სამსახურს შეექმნას 
სათანადო სამუშაო პირობები და გარემო. კოლეგების ამ მოსაზრებას შეუერთდა როგორც 
მუნციპალიტეტის მერი და საკრებულოს თავმჯდომარე, ასევე, დანარჩენი დეპუტატები. 
მათ აღნიშნეს, რომ  მერიის სოციალური და ჯანდაცვის სამსახურის თითოეულ 
თანამშრომელს  ყოველდღიურად შეხება აქვთ გაჭირვებულ ადამიანებთან და ისმენენ  
მათ პრობლემებს, მაგრამ ამის მიუხედავად, გულისყურით და დიდი პასუხისმგებლობით 
ეკიდებიან და ასრულებენ დაკისრებულ უფლება-მოვალეობებს.

    საკრებულოს ეკონომიკის, ქონების მართვისა და ბუნებრივი რესურსების საკითხთა 
კომისიის თავმჯდომარეს, გიორგი ჩახვაძეს მიზანშეწონილად მიაჩნია, რომ პროექტში 
გაკეთდეს ჩანაწერი ,,გამონაკლისის სახით“, რის შემდეგაც შეეცდებიან ბიუჯეტში 
განხორციელდეს ცვლილება. 

   ბიუროს წევრების მიერ განკარგულების პროექტთან დაკავშირებით სხვა შენიშვნები და 
წინადადებები არ გამოთქმულა.       

    ბიურომ მიიღო გადაწყვეტილება:

1)„ლანჩხუთის მუნიციპალიტეტის 2020 წლის ბიუჯეტიდან სოციალური დახმარების 
გაცემისა და მიღების წესის დამტკიცების შესახებ“ ლანჩხუთის მუნიციპალიტეტის 



საკრებულოს დადგენილების მისაღებად ადმინისტრაციული წარმოების დაწყების 
თაობაზე” ლანჩხუთის მუნიციპალიტეტის საკრებულოს განკარგულების პროექტი 
შეტანილ იქნას ლანჩხუთის მუნიციპალიტეტის საკრებულოს 2019 წლის 23 დეკემბრის 
მორიგი სხდომის დღის წესრიგის პროექტში. 
2)მომხსენებლად განისაზღვროს ლანჩხუთის მუნიციპალიტეტის მერიის სოციალური და 
ჯანდაცვის სამსახურის უფროსი თამარ ფირცხალაიშვილი.

  საკრებულოს თავმჯდომარემ, ბესიკ ტაბიძემ    კენჭი უყარა განკარგულების პროექტს.

  კენჭისყრას ესწრებოდა  ბიუროს 8 წევრი.

  მომხრე  ბიუროს 8  წევრი, წინააღმდეგი არცერთი.

13. სხვადასხვა საკითხები:

   საკრებულოს ფრაქცია ,,ქართული ოცნება-დემოკრატიული საქართველო“-ს 
თავმჯდომარემ  ბესიკ კუპრაძემ  აღნიშნა, რომ დაკისრებული მოვალეობებიდან 
გამომდინარე, კარგი იქნებოდა გაზრდილიყო მათი საწვავის ლიმიტი.

  მერიის საფინანსო-საბიუჯეტო სამსახურის უფროსმა როლანდ ლაშხიამ  განმარტა, რომ 
ნორმატიული მასალების მიხდვით ტრანსპორტის მომსახურება ეკუთვნის მხოლოდ 
მუნიციპალიტეტის მერს და საკრებულოს თავმჯდომარეს. სხვა შემთხვევაში ყველაზე 
უპრიანი ფორმა, მიუხედავად იმისა, რომ ეს ცოტა მეტ ხარჯთან იქნება დაკავშირებული, 
არის ტენდერის გამოცხადება, რომლის შემდეგაც, საჭიროებიდან გამომდინარე, მოხდება 
ტრანსპორტის ქირავნობა.

   საკრებულოს ეკონომიკის, ქონების მართვისა და ბუნებრივი რესურსების საკითხთა 
კომისიის თავმჯდომარე გიორგი ჩახვაძე  მიზანშეწონილად  მიიჩნევს, საწვავის ხარჯზე 
გაიზარდოს ხელფასის ოდენობა, რითაც მეტ-ნაკლებად ეს საკითხი მოგვარდება. მის ამ 
მოსაზრებას კოლეგებიც დაეთანხმნენ.

   საკრებულოს იურიდიულ საკითხთა და ეთიკის კომისიის თავმჯდომარემ, ვერიკო 
კვირკველიამ  თხოვნით მიმართა მუნიციპალიტეტის მერს იმასთან დაკავშირებით, რომ 
სრულად იქნას ათვისებული საჯარო მოხელის გადამზადებისთვის გათვალისწინებული 
ადგილობრივი ბიუჯეტის 1 %, რათა გამოსწორდეს აქა-იქ არსებული ხარვეზები. კარგი 
იქნება, რომელიმე სამსახურს დაევალოს,  თუ ვის ჭირდება მეტ-ნაკლებად დახმარება და 
მოხდეს მათი გადამზადება, რათა ამაღლდეს მოხელის პროფესიონალიზმის დონე.  

     მუნიციპალიტეტის მერმა ალექსანდრე სარიშვილმა აღნიშნა, რომ მომავალი წლიდან 
ამ მიზნით ადგილობრივი ბიუჯეტიდან გამოთავისუფლებული თანხის ფარგლებში 
შესაძლებელია გამოცხადდეს ტენდერი და  საჭიროებიდან გამომდინარე მოხდეს 
მოხელის გადამზადება.

    საკრებულოს ფრაქცია ,,ქართული ოცნება-მრეწველები“-ს თავმჯდომარემ სპარტაკ 
კვაჭაძემ თხოვნით მიმართა მუნიციპალიტეტის მერს ჯურუყვეთის ადმინისტრაციულ 



ერთეულში დაემატოს ერთი სპეციალისტი. მისი განმარტებით, სამ სოფელს ჰყავს 
ხოლოდ ერთი სპეციალისტი, რომელსაც გადატვირთული რეჟიმის გამო  უჭირს 
სათანადოდ    მოემსახუროს მოსახლეობას.

        საკრებულოს ეკონომიკის, ქონების მართვისა და ბუნებრივი რესურსების საკითხთა 
კომისიის თავმჯდომარის გიორგი ჩახვაძის აზრით,  ადმინისტრაციულ ერთეულებში 
სოფლების რაოდენობის მიხედვით უპრიანია დაბალანსდეს სპეციალისტების 
რაოდენობა. 

     ამით ბიუროს სხდომამ მუშაობა დაასრულა.

ბესიკ ტაბიძე

საკრებულოს თავმჯდომარე
ლანჩხუთის მუნიციპალიტეტის საკრებულო


